
虜虎狼也若使據此禍將無極如果剪除朵顏北虜窺險

勢且憑爲巢穴是撤毀藩籬延寇以自近也　上從棟議

　俺酋執蕭斤等來獻詔磔于市

　〈時虜旋市旋槍詰之則指芹等以自解其實芹與明鎮在虜皆不足爲有無而首惡喬源丘富爲虜腹心爪牙〉

　〈者則宴然如舊云〉

十月侍郎何棟擒獲朵顏叛逆哈舟兒陳通事訊鞫禮部

請吿謝靈壇郊廟行獻俘禮

十一月奉祧仁宗神主升袝孝烈皇后主于太廟第九室

○史道主市虜以羸馬索厚值弗予輙大譁大同市則寇

宣府宣府市則寇大同甚者朝市暮寇幷羸馬掠去而虜

衆往來動稱互市將士不敢言邊垣營堡俱撤虜入無復

藩籬史道猶欲令虜以牛羊入市臺諫力止虜又請開市

遼東廵撫許魯遺書本兵力止得寢至是虜以市利薄三

冠大同廵按李逢時乞速備之仍宣示恩威令彼約束部

落歲以六九月通市外不許頻入如面從心違當嚴絕之

事一時守本兵亦云羈糜非策　帝命總督官偵探防禦

嚴通虜禁

十二月致仕兵部左侍郎詹榮卒

　　　〈海衛人撫大同四年餘時與翁萬遠周尙文皆稱之甚虜憚之而不敢入迨榮去大同遂歲有虞〉

壬子〈嘉靖三十一年〉

--

二月詔修太和山玄帝宫○詔罷大同馬市

三月裕王景王行冠禮○詔仇鸞帥兵赴大同勦虜○把

都兒辛愛原入犯𨖚東姚天謨力戰潰圍死守備王相率

兵數百力戰胸首被創或阻之相曰以此一腔血報國恩

耳後身被十餘創死贈都督同知廕子千户

四月倭寇浙東倭率萬人自浙江舟山象山等處登岸攻

破黃岩縣流劫餘姚山陰等處殺虜居民無計事聞命王

杼提督軍務廵視浙江福建以兪大猷湯克賓爲分守參

將

　〈自朱紈死廵視官不復設日本自近年兩貢中經阻囘往來內地日久習知中國虛實乃紏亡命惡少奸商黠〉

　〈僧又爲之指畫嚮導于是東南歲有倭患〉

五月禮科給事中王鳴言王府置田有禁載在會典屬者

宗室廣收民田爲已私業而因以勢力把制有司使不得

編差徵稅請行廵按御史嚴查侵占均泒里甲莊田之稅

卽充本府祿糧有司阿縱者罪之報可

七月虜寇薊州甚急仇鸞病疽請輿疾出本兵趙錦奏強

虜壓境人心洶洶大將病不能起臣請親征代鸞督戰

上謂本兵不當輙出命侍郎蔣應奎暫掌戎政游擊陳時

代之鸞聞命恚極死徐階困密疏鸞通虜誤國　上大驚

命陸炳會三法司擬罪奏鸞謀反律當追戮得旨剖棺斬

